დანართი №4

ინსტრუქცია

გარანტიის შესახებ
მუხლი 1. გარანტიის წარდგენა, გამოყენება და გარანტიის წარდგენისაგან გათავისუფლება, გარანტიის ფორმები და სახეები 
1. თუ საქართველოს საბაჟო კანონმდებლობით სხვა რამ არ არის გათვალისწინებული, გარანტიის წარდგენა სავალდებულოა:
ა) იმპორტის გადასახდელისაგან ნაწილობრივ გათავისუფლებით საქონლის დროებით შემოტანისას;

ბ) შიდა გადამუშავებისას;

გ) დეკლარანტსა და საბაჟო ორგანოს შორის საქონლის საბაჟო ღირებულების განსაზღვრაზე უთანხმოების დროს საქონლის გაშვებისას; 

დ) როდესაც დეკლარანტი არ ეთანხმება კორექტირებული საბაჟო დეკლარაციის მონაცემებს, მაგრამ ითხოვს საქონლის დაუყოვნებლივ გაშვებას; 

ე) საბაჟო საწყობის საქმიანობის ნებართვის მისაღებად; 

ვ) თავისუფალი ვაჭრობის პუნქტის საქმიანობის ნებართვით განსაზღვრული საქმიანობის დასაწყებად;
ზ) საერთაშორისო საავიაციო ან საერთაშორისო საზღვაო რეისების განსახორციელებლად ბორტზე მიწოდებისათვის განკუთვნილი საწვავის ან/და საპოხი საშუალებების ან ასეთი რეისების განხორციელებისას მგზავრებზე და ეკიპაჟის წევრებზე სარეალიზაციოდ განკუთვნილი სამომხმარებლო საქონლის, აგრეთვე საქართველოს სახელმწიფო საზღვრის ფარგლებში სამოქალაქო საავიაციო რეისების ან საავიაციო სამუშაოების განსახორციელებლად ბორტზე მისაწოდებლად განკუთვნილი საწვავის, საპოხი და სხვა დამხმარე საშუალებების მიზნობრივი დანიშნულებით გამოყენების პროცედურაში მოქცევისას; 
თ) საქართველოში მუდმივად საცხოვრებლად შემომსვლელი პირის მიერ საქართველოს საგადასახადო კოდექსის 199-ე მუხლის „დ.ე” ქვეპუნქტით გათვალისწინებული საქონლის დეკლარირებისას, როდესაც საქართველოში მუდმივი საცხოვრებელი ადგილის დამადასტურებელი საბუთი არ არის წარდგენილი ან წარდგენილია ხარვეზით; 
ი) იმპორტის გადასახდელისაგან სრულად გათავისუფლებით საგარეო-ეკონომიკური საქმიანობის ეროვნული სასაქონლო ნომენკლატურის (შემდგომში – სეს ესნ) 8703 სასაქონლო პოზიციაში შემავალი მსუბუქი ავტომობილის ან/და 8711 სასაქონლო პოზიციაში შემავალი მოტოციკლის (მოპედის ჩათვლით) საქართველოს მოქალაქის მიერ დროებით შემოტანისას; 

კ) საბაჟო საწყობის პროცედურაში მოქცეული სეს ესნ-ის 8702  სასაქონლო პოზიციით გათვალისწინებული მგზავრთა გადასაყვანად განკუთვნილი ავტომობილის (რომლის დასასხდომი ადგილების რაოდენობა, გარდა მძღოლის ადგილისა, აღემატება 8-ს, მაგრამ არ აღემატება 16-ს და რომლის სიგრძე არ აღემატება 8 მეტრს, აგრეთვე გადაბმულისა მისაბმელთან, რომლის ნებადართული მაქსიმალური მასა არ აღემატება 750 კგ-ს), 8703 სასაქონლო პოზიციით გათვალისწინებული მექანიკური სატრანსპორტო საშუალების (რომლის შიგაწვის ძრავას ცილინდრის მუშა მოცულობა 50 სმ3 ზე მეტია, ხოლო ელექტროძრავის შემთხვევაში − მაქსიმალური გამომუშავებული სიმძლავრე 4 კვტ-ზე მეტია), 8704 21 და 8704 31 სასაქონლო სუბპოზიციებით გათვალისწინებული ძრავიანი სატრანსპორტო საშუალებების იდენტიფიცირებული ავტოსადგომის  ტერიტორიაზე შენახვისას. 
ლ) საბაჟო დეკლარაციის დამუშავებისას მასში მითითებული მონაცემების იმპორტის გადასახდელზე საბაჟო ან/და საგადასახადო ვალდებულების შესრულების რისკის პროფილთან თანხვედრის შემთხვევაში საქონლის გაშვებისას, გარდა იმ შემთხვევისა, როცა ხორციელდება იმპორტის გადასახდელის გადახდა ან საბაჟო ორგანო ახორციელებს საქონლის გაშვებას გადასახადის გადამხდელის პირადი აღრიცხვის ბარათზე ასახული ზედმეტად გადახდილი თანხის არსებობის გათვალისწინებით. 
2. გარანტიის წარდგენა ასევე სავალდებულოა:
ა) ამ ბრძანებით დამტკიცებული „საქონლის დროებით შენახვის შესახებ“ ინსტრუქციის (დანართი №6) პირველი მუხლის მე-2 პუნქტის „ბ“ ქვეპუნქტით ან „საბაჟო საწყობის პროცედურის შესახებ“ ინსტრუქციის (დანართი №9) მე-4 მუხლის მე-2 პუნქტის „ა“, „ბ“ ან „ზ“ ქვეპუნქტით გათვალისწინებულ სხვა ადგილზე საქონლის შენახვის შემთხვევაში;
ბ) საბაჟო საწყობის პროცედურაში მოქცეული საქონლის საბაჟო ორგანოს თანხმობით      დროებით (ამავე ადგილზე დაბრუნების პირობით) სხვა საბაჟო საწყობში ან შენახვის სხვა ადგილზე გადატანისას.
3. საქართველოს საბაჟო კოდექსის 25-ე მუხლის მე-2 ნაწილის „ა“ ქვეპუნქტით გათვალისწინებული ავტორიზაციის მფლობელი ეკონომიკური ოპერატორი თავისუფლდება ამ მუხლის პირველი პუნქტის „ა“ – „დ“ და „ზ“ ქვეპუნქტებით გათვალისწინებული გარანტიის წარდგენის ვალდებულებისაგან. 
4. საქართველოს საბაჟო კოდექსის 55-ე მუხლის მე-5 და მე-6 ნაწილებითა და საქართველოს საბაჟო კანონმდებლობით გათვალისწინებული სხვა შემთხვევების გარდა, გარანტია ასევე არ წარედგინება: 

ა) გემის მიმართ, ან ალკოჰოლიანი სასმელების საწარმოებლად განკუთვნილი საქონლის მიმართ, ან დღგ-ის გადამხდელად რეგისტრირებული იურიდიული პირის მიერ სამკერვალო წარმოებისათვის განკუთვნილი საქონლის მიმართ შიდა გადამუშავების პროცედურის გამოყენებისას;
ბ) თუ საერთაშორისო საავიაციო ან საერთაშორისო საზღვაო რეისების განსახორციელებლად ბორტზე მიწოდებისათვის განკუთვნილი საწვავის ან/და საპოხი საშუალებების, აგრეთვე საქართველოს სახელმწიფო საზღვრის ფარგლებში სამოქალაქო საავიაციო რეისების ან საავიაციო სამუშაოების განსახორციელებლად ბორტზე მისაწოდებლად განკუთვნილი საწვავის, საპოხი და სხვა დამხმარე საშუალებების თავისუფალ მიმოქცევაში გაშვებისას საქონლის მიმღებს წარმოადგენს საჯარო სამართლის იურიდიული პირი – დაცვის პოლიციის დეპარტამენტის მიერ; 
გ) საბაჟო საწყობში გადამუშავებისთვის განკუთვნილი უცხოური საქონლის – სეს ესნ-ის 2603 00 000 00 სასაქონლო ქვესუბპოზიციაში შემავალი სპილენძის კონცენტრატების, სეს ესნ-ის 2616 სასაქონლო პოზიციაში შემავალი ძვირფასი ლითონების კონცენტრატებისა და 2617 90 000 00 სასაქონლო ქვესუბპოზიციებში შემავალი კონცენტრატების შიდა გადამუშავების პროცედურაში  მოქცევისას;
დ​) დღგ-ის გადამხდელად რეგისტრირებული იურიდიული პირის მიერ სეს ესნ-ის 8704 21 310 00 და 8704 22 910 00 სასაქონლო ქვესუბპოზიციებში შემავალი სატრანსპორტო საშუალებების მიმართ შიდა გადამუშავების პროცედურის გამოყენებისას; 
ე) თუ საბაჟო დეკლარაციის დამუშავებისას მასში მითითებული მონაცემების იმპორტის გადასახდელზე საბაჟო ან/და საგადასახადო ვალდებულების შესრულების რისკის პროფილთან თანხვედრის შემთხვევაში, საქონლის გაშვებამდე სრულად გადახდილია იმპორტის გადასახდელი ან შემოსავლების სამსახურის უფროსის/უფროსის მოადგილის მიერ მიღებულია გადაწყვეტილება გარანტიის წარდგენისა და იმპორტის გადასახდელის გადახდის ვალდებულების შეუსრულებლად საქონლის გაშვებაზე; 
ვ) დღგ-ის გადამხდელად რეგისტრირებული პირის მიერ იმპორტის გადასახდელისაგან ნაწილობრივ გათავისუფლებით იმ საქონლის დროებით შემოტანისას, რომელიც თავისუფალ მიმოქცევაში გაშვების შემთხვევაში არ იბეგრება იმპორტის გადასახადით ან/და აქციზით; 
ზ) ნამუშევარი ნავთობპროდუქტების (ლიალური წყალი (ნავთობით დაბინძურებული წყალი) ან/და ნავთობპროდუქტების ბაკ-საცავების ნარეცხი) მიმართ შიდა გადამუშავების პროცედურის გამოყენებისას. 
5. იმ შემთხვევებში, როდესაც გარანტიის წარმოდგენა სავალდებულო არ არის, წარმოშობილი საბაჟო ან/და საგადასახადო ვალდებულებების შესრულებაზე პასუხისმგებელი პირებია:

ა) საქონლის გადაადგილებისას:

ა.ა) ტრანზიტის დროს – საქონლის გადამაადგილებელი სატრანსპორტო საშუალების მფლობელი;

ა.ბ) სხვა შემთხვევაში – საქონლისა და სატრანსპორტო საშუალების მფლობელები სოლიდარულად; 

ბ) საბაჟო პროცედურის (ტრანზიტის გარდა) ან რეექსპორტის პირობების დარღვევისას – დეკლარანტი.

6. გარანტიის გამცემი (გარანტორი) აუცილებლად უნდა იყოს საქართველოს რეზიდენტი. 

7. გარანტიის წარდგენა ხორციელდება წერილობითი ან ელექტრონული ფორმით.
8. გარანტია შეიძლება იყოს: 

ა) ინდივიდუალური, რომლითაც უზრუნველყოფილია ერთი საბაჟო პროცედურის ან საბაჟო ფორმალობის მიმართ ვალდებული პირის ან საბაჟო საწყობის ან თავისუფალი ვაჭრობის პუნქტის საქმიანობის ნებართვის მფლობელის პასუხისმგებლობა წარმოშობილ ან წარმოსაშობ ვალდებულებებზე;

ბ) საერთო, ამ ინსტრუქციის მე-3 მუხლის შესაბამისად.
9. საქართველოს საბაჟო კოდექსის 58-ე მუხლის გათვალისწინებით, გარანტიის სახეებია:

ა) საბანკო დაწესებულების ან მისი ფილიალის მიერ გაცემული საბანკო გარანტია (დანართი 4-01);

ბ) დაზღვევის პოლისი (დანართი 4-02); 
გ) პირის საკუთრებაში არსებული შესაბამისი ღირებულების უძრავი ქონების გირავნობა/იპოთეკით დატვირთვა – მხოლოდ საბაჟო საწყობის საქმიანობის ნებართვის მისაღებად. საგადასახადო დავალიანების წარმოშობისას ამ ქონებიდან გადახდევინების უზრუნველყოფის შემთხვევაში, საბაჟო საწყობის მფლობელს საქმიანობის გაგრძელების უფლება მიეცემა ამ პუნქტის „ა“ და „ბ“ ქვეპუნქტებით გათვალისწინებული გარანტიის წარდგენისას;

დ) თავდებობა (დანართი 4-03), გარდა ამ პუნქტის „ა“ და „ბ“ ქვეპუნქტებით გათვალისწინებული გარანტიებისა: 

დ.ა) საქართველოში მუდმივად საცხოვრებლად შემოსვლისას საქართველოს საგადასახადო კოდექსის 199-ე მუხლის „დ.ე” ქვეპუნქტით გათვალისწინებული საქონლის დეკლარირებისას, როდესაც საქართველოში მუდმივი საცხოვრებელი ადგილის დამადასტურებელი საბუთი არ არის წარდგენილი ან წარდგენილია ხარვეზით;

დ.ბ) ფიზიკური პირის მიერ საბაჟო საწყობის პროცედურაში გაცხადებული სეს ესნ-ის 8702 სასაქონლო პოზიციით გათვალისწინებული მგზავრთა გადასაყვანად განკუთვნილი ავტომობილის (რომლის დასასხდომი ადგილების რაოდენობა, გარდა მძღოლის ადგილისა, აღემატება 8-ს, მაგრამ არ აღემატება 16-ს და რომლის სიგრძე არ აღემატება 8 მეტრს, აგრეთვე გადაბმულისა მისაბმელთან, რომლის ნებადართული მაქსიმალური მასა არ აღემატება 750 კგ-ს), 8703 სასაქონლო პოზიციით გათვალისწინებული მექანიკური სატრანსპორტო საშუალების (რომლის შიგაწვის ძრავას ცილინდრის მუშა მოცულობა 50 სმ3-ზე მეტია, ხოლო ელექტროძრავის შემთხვევაში − მაქსიმალური გამომუშავებული სიმძლავრე 4 კვტ-ზე მეტია), 8704 21 და 8704 31 სასაქონლო სუბპოზიციებით გათვალისწინებული ძრავიანი სატრანსპორტო საშუალებების იდენტიფიცირებული ავტოსადგომის ტერიტორიაზე შენახვისას. ამასთან, ერთი თავდებობით შესაძლებელია უზრუნველყოფილ იქნეს მხოლოდ ერთ სატრანსპორტო საშუალებაზე წარმოსაშობი ვალდებულება, დეკლარანტის მიერ თავდებობის გამოყენებით შესაძლებელია ერთდროულად არა უმეტეს 3 ერთეული სატრანსპორტო საშუალების შენახვა, ხოლო პირი ერთდროულად შესაძლებელია წარმოადგენდეს თავდებს მხოლოდ ერთი სატრანსპორტო საშუალების შენახვაზე.

10. წერილობითი ფორმით გარანტიის მიღებისას, შემოსავლების სამსახური იტოვებს მის დედანს, ხოლო დამოწმებული ასლი უბრუნდება ვალდებულ პირს.

მუხლი 2. საგარანტიო თანხის ოდენობა და გარანტიის მოქმედების ვადა 
1. საგარანტიო თანხის ოდენობა შეადგენს:

ა)  იმპორტის  გადასახდელისაგან  ნაწილობრივ გათავისუფლებით საქონლის დროებით შემოტანისას – იმპორტის გადასახდელის შესაბამის  თანხას  (დღგ-ის გადამხდელად  რეგისტრირებული  პირის  შემთხვევაში დღგ-ის თანხის გარდა), რომელიც გადაიხდევინებოდა დროებით შემოტანის საბაჟო დეკლარაციის რეგისტრაციის დღეს ამ საქონლის იმპორტში მოქცევისას; 
ბ) შიდა გადამუშავებისას – იმპორტის გადასახდელის შესაბამის თანხას, რომელიც განისაზღვრება გადაუმუშავებელი საქონლის სახეობისა და საბაჟო ღირებულების საფუძველზე, შიდა გადამუშავების საბაჟო დეკლარაციის რეგისტრაციის დღეს გადაუმუშავებელი საქონლისათვის მოქმედი იმპორტის გადასახდელის განაკვეთებით;
გ) დეკლარანტსა და საბაჟო ორგანოს შორის საქონლის საბაჟო ღირებულების განსაზღვრაზე უთანხმოების დროს საქონლის გაშვებისას – კორექტირების აქტით განსაზღვრული საბაჟო ღირებულების საფუძველზე გაანგარიშებულ გადასახდელსა და დეკლარანტის მიერ დეკლარირებული საბაჟო ღირებულების საფუძველზე გაანგარიშებულ (გადახდილ) გადასახდელს შორის სხვაობას;

დ) როცა დეკლარანტი არ ეთანხმება კორექტირებული საბაჟო დეკლარაციის მონაცემებს, მაგრამ ითხოვს საქონლის დაუყოვნებლივ გაშვებას – კორექტირებული საბაჟო დეკლარაციით განსაზღვრულ გადასახდელსა და თავდაპირველი საბაჟო დეკლარაციით დეკლარირებულ (გადახდილ) გადასახდელს შორის სხვაობას; 

ე) ერთი პირის საბაჟო საწყობის (საბაჟო საწყობების) საქმიანობის ნებართვის (ნებართვების) მისაღებად – 200 000 ლარს; 
ვ) თავისუფალი ვაჭრობის პუნქტის საქმიანობის ნებართვით განსაზღვრული საქმიანობის დასაწყებად – 50 000 ევროს ეკვივალენტი ლარში;
ზ) საერთაშორისო საავიაციო ან საერთაშორისო საზღვაო რეისების განსახორციელებლად ბორტზე მისაწოდებელი საწვავის ან/და საპოხი საშუალებების, ან ასეთი რეისების განხორციელებისას მგზავრებზე და ეკიპაჟის წევრებზე სარეალიზაციოდ განკუთვნილი სამომხმარებლო საქონლის, აგრეთვე საქართველოს სახელმწიფო საზღვრის ფარგლებში სამოქალაქო საავიაციო რეისების ან საავიაციო სამუშაოების განსახორციელებლად ბორტზე მისაწოდებელი საწვავის, საპოხი და სხვა დამხმარე საშუალებების თავისუფალ მიმოქცევაში გაშვებისას – იმპორტის გადასახდელის შესაბამის თანხას;
თ) საქართველოში მუდმივად საცხოვრებლად შემომსვლელი პირის მიერ საქართველოს საგადასახადო კოდექსის 199-ე მუხლის „დ.ე” ქვეპუნქტით გათვალისწინებულ საქონელზე თავდებობის ხელშეკრულების წარდგენისას – დეკლარირებულ საქონელზე იმპორტის გადასახდელის შესაბამის თანხას;
ი) იმპორტის გადასახდელისაგან სრულად გათავისუფლებით სეს ესნ-ის 8703 სასაქონლო პოზიციაში შემავალი მსუბუქი ავტომობილის ან/და 8711 სასაქონლო პოზიციაში შემავალი მოტოციკლის (მოპედის ჩათვლით) საქართველოს მოქალაქის მიერ დროებით შემოტანისას – იმპორტის გადასახდელის შესაბამის თანხას, რომელიც გადაიხდევინებოდა დროებით შემოტანის საბაჟო დეკლარაციის რეგისტრაციის დღეს ამ საქონლის თავისუფალ მიმოქცევაში გაშვებისას; 

კ) საბაჟო საწყობის პროცედურაში მოქცეული სეს ესნ-ის 8702  სასაქონლო პოზიციით გათვალისწინებული მგზავრთა გადასაყვანად განკუთვნილი ავტომობილის (რომლის დასასხდომი ადგილების რაოდენობა, გარდა მძღოლის ადგილისა, აღემატება 8-ს, მაგრამ არ აღემატება 16-ს და რომლის სიგრძე არ აღემატება 8 მეტრს, აგრეთვე გადაბმულისა მისაბმელთან, რომლის ნებადართული მაქსიმალური მასა არ აღემატება 750 კგ-ს), 8703 სასაქონლო პოზიციით გათვალისწინებული მექანიკური სატრანსპორტო საშუალების (რომლის შიგაწვის ძრავას ცილინდრის მუშა მოცულობა 50 სმ3-ზე მეტია, ხოლო ელექტროძრავის შემთხვევაში − მაქსიმალური გამომუშავებული სიმძლავრე 4 კვტ-ზე მეტია), 8704 21 და 8704 31 სასაქონლო სუბპოზიციებით გათვალისწინებული ძრავიანი სატრანსპორტო საშუალებების იდენტიფიცირებული ავტოსადგომის ტერიტორიაზე შენახვისას – იმპორტის გადასახდელის შესაბამის თანხას, რომელიც გადაიხდევინებოდა ამ საქონლის თავისუფალ მიმოქცევაში გაშვებისას;
ლ) საბაჟო დეკლარაციის დამუშავებისას მასში მითითებული მონაცემების იმპორტის გადასახდელზე საბაჟო ან/და საგადასახადო ვალდებულების შესრულების რისკის პროფილთან თანხვედრის შემთხვევაში საქონლის გაშვებისას – საბაჟო დეკლარაციით დეკლარირებული იმპორტის გადასახდელის შესაბამის თანხას. იმ შემთხვევაში, თუ იმპორტის გადასახდელის ნაწილი გადახდილია საქონლის გაშვებამდე – საბაჟო დეკლარაციით დეკლარირებულ იმპორტის გადასახდელსა და საქონლის გაშვებამდე გადახდილ გადასახდელს შორის სხვაობას. 

2. საერთო გარანტიის თანხა განისაზღვრება ამ ინსტრუქციის მე-3 მუხლის შესაბამისად.

3. გარანტიის მოქმედების ვადა:

ა) არ უნდა იყოს გარანტიის წარდგენიდან 30 კალენდარულ დღეზე ნაკლები, გარდა ამ პუნქტის „ვ“ ქვეპუნქტით გათვალისწინებული შემთხვევისა; 
ბ) დეკლარანტსა და საბაჟო ორგანოს შორის საქონლის საბაჟო ღირებულების განსაზღვრაზე უთანხმოების დროს საქონლის გაშვებისას, ან იმ შემთხვევაში, როდესაც დეკლარანტი არ ეთანხმება კორექტირებული საბაჟო დეკლარაციის მონაცემებს, მაგრამ ითხოვს საქონლის დაუყოვნებლივ გაშვებას, ან საერთაშორისო საავიაციო ან საერთაშორისო საზღვაო რეისების განსახორციელებლად ბორტზე მისაწოდებელი საწვავის ან/და საპოხი საშუალებების ან ასეთი რეისების განხორციელებისას მგზავრებზე და ეკიპაჟის წევრებზე სარეალიზაციოდ განკუთვნილი სამომხმარებლო საქონლის, აგრეთვე საქართველოს სახელმწიფო საზღვრის ფარგლებში სამოქალაქო საავიაციო რეისების ან საავიაციო სამუშაოების განსახორციელებლად ბორტზე მისაწოდებელი საწვავის, საპოხი და სხვა დამხმარე საშუალებების იმპორტისას – არ უნდა იყოს გარანტიის წარდგენიდან 60 კალენდარულ დღეზე ნაკლები; 
გ) თავისუფალი ვაჭრობის პუნქტის საქმიანობის ნებართვით განსაზღვრული საქმიანობის დასაწყებად – არ უნდა იყოს შესაბამისი განცხადების რეგისტრაციიდან ერთ კალენდარულ წელზე ნაკლები. ამასთან, თავისუფალი ვაჭრობის პუნქტის საქმიანობის ნებართვის მფლობელის პასუხისმგებლობა გარანტიით უნდა იყოს უზრუნველყოფილი საქმიანობის მთელი ვადის განმავლობაში და ამ მიზნით წარდგენილი ყოველი მომდევნო გარანტიის მოქმედების ვადაც არ უნდა იყოს ერთ კალენდარულ წელზე ნაკლები;
დ) საბაჟო საწყობის საქმიანობის ნებართვის მისაღებად – არ უნდა იყოს შესაბამისი განცხადების რეგისტრაციიდან ერთ კალენდარულ წელზე ნაკლები. ამასთან, საბაჟო საწყობის საქმიანობის ნებართვის მფლობელის პასუხისმგებლობა გარანტიით უნდა იყოს უზრუნველყოფილი საქმიანობის მთელი ვადის განმავლობაში, ამ მიზნით წარდგენილი ყოველი მომდევნო გარანტიის მოქმედების ვადაც არ უნდა იყოს ერთ კალენდარულ წელზე ნაკლები; 
ე) საქართველოში მუდმივად საცხოვრებლად შემომსვლელი პირის მიერ საქართველოს საგადასახადო კოდექსის 199-ე მუხლის „დ.ე“ ქვეპუნქტით გათვალისწინებულ საქონელზე თავდებობის ხელშეკრულების წარდგენისას – არ უნდა იყოს მისი წარდგენიდან 6 თვეზე ნაკლები;
ვ) საბაჟო დეკლარაციის დამუშავებისას მასში მითითებული მონაცემების იმპორტის გადასახდელზე საბაჟო ან/და საგადასახადო ვალდებულების შესრულების რისკის პროფილთან თანხვედრის შემთხვევაში საქონლის გაშვებისას – უნდა იყოს იმპორტის გადასახდელის გადახდის ვადაზე არანაკლებ 10 კალენდარული დღით მეტი.
4. იმპორტის გადასახდელისაგან ნაწილობრივ გათავისუფლებით საქონლის დროებით შემოტანისას, ან იმპორტის გადასახდელისაგან სრულად გათავისუფლებით სეს ესნ-ის 8703 სასაქონლო პოზიციაში შემავალი მსუბუქი ავტომობილის ან/და 8711 სასაქონლო პოზიციაში შემავალი მოტოციკლის (მოპედის ჩათვლით) საქართველოს მოქალაქის მიერ დროებით შემოტანისას, ან შიდა გადამუშავებისას იმპორტის ან ექსპორტის გადასახდელის გადახდა უზრუნველყოფილი უნდა იყოს გარანტიით საბაჟო პროცედურაში საქონლის მოქცევის მთელი ვადის განმავლობაში. 
5. იმ შემთხვევაში, როცა ხორციელდება საბაჟო საწყობის ან თავისუფალი ვაჭრობის პუნქტის საქმიანობის ნებართვის მფლობელის საფირმო სახელწოდების შეცვლა, ნებართვის მფლობელი ვალდებულია, საწარმოს სარეგისტრაციო მონაცემებში ცვლილების განხორციელებიდან 7 დღის ვადაში წარუდგინოს შემოსავლების სამსახურს გარანტია, სადაც აისახება ნებართვის მფლობელის საწარმოს სარეგისტრაციო მონაცემებში განხორციელებული ცვლილების შესაბამისად სრული საფირმო სახელწოდება. 
მუხლი 3. საერთო გარანტიის წარდგენა, მისი ოდენობის განსაზღვრა და შემცირება
1. საქართველოს საბაჟო კოდექსის 59-ე მუხლის გათვალისწინებით, საერთო გარანტიის წარდგენის უფლება უნდა მიეცეს იმ პირს, რომელიც აკმაყოფილებს ყველა შემდეგ პირობას:

ა) იგი არის საქართველოში დაფუძნებული პირი;

ბ) იგი აკმაყოფილებს ამ ბრძანებით დამტკიცებული „საქართველოს საბაჟო კანონმდებლობით განსაზღვრული უფლებების და მოვალეობების შესახებ“ ინსტრუქციის (დანართი №1) მე-20 მუხლის მე-2 პუნქტის „ა“ – „გ“ ქვეპუნქტებით გათვალისწინებულ პირობებს;
გ) იგი მუდმივად სარგებლობს საბაჟო პროცედურით, ან აქვს საბაჟო საწყობის საქმიანობის ნებართვა, ან აკმაყოფილებს ამ კოდექსის 26-ე მუხლის პირველი ნაწილის „დ“ ქვეპუნქტითა და  ამ ბრძანებით დამტკიცებული „საქართველოს საბაჟო კანონმდებლობით განსაზღვრული უფლებების და მოვალეობების შესახებ“ ინსტრუქციის (დანართი №1) მე-20 მუხლის მე-2 პუნქტის „ვ“ ქვეპუნქტით გათვალისწინებულ პირობებს.
2. საერთო გარანტიით მუდმივად უზრუნველყოფილი უნდა იყოს:

ა) ორ ან მეტ საბაჟო პროცედურაზე ან საბაჟო ფორმალობაზე წარმოშობილი ან წარმოსაშობი ვალდებულებები;

ბ) ორი ან მეტი საბაჟო საწყობის მფლობელის პასუხისმგებლობა წარმოშობილ ან წარმოსაშობ ვალდებულებებზე.
3. ორ ან მეტ საბაჟო პროცედურაზე ან საბაჟო ფორმალობაზე წარსადგენი საერთო გარანტიის თანხა განისაზღვრება იმ ოდენობით, რომელიც ნებისმიერ მომენტში უზრუნველყოფს გადასახდელის დაფარვას. ამასთან:

ა) თუ საერთო გარანტია წარედგინება იმპორტის გადასახდელზე და გარანტიის მოთხოვნის მომენტისთვის ზუსტად შეიძლება განისაზღვროს იმპორტის გადასახდელის თანხა – საერთო გარანტიის თანხა არ უნდა იყოს შესაბამის იმპორტის გადასახდელის თანხაზე ნაკლები;


ბ) თუ საერთო გარანტიის თანხა წარედგინება იმპორტის გადასახდელზე და გარანტიის მოთხოვნის მომენტისთვის მისი ზუსტი ოდენობის დადგენა შეუძლებელია ან დროის გარკვეულ მანძილზე შესაძლებელია შეიცვალოს, საერთო გარანტიის საორიენტაციო თანხა:


ბ.ა) წარმოშობილ იმპორტის გადასახდელზე არ უნდა იყოს შესაბამის იმპორტის გადასახდელის თანხაზე ნაკლები. ამასთან, ამ შემთხვევაში წარსადგენი საერთო გარანტიის თანხა მცირდება 30 პროცენტამდე;


ბ.ბ) წარმოსაშობ იმპორტის გადასახდელზე არ უნდა იყოს იმპორტის გადასახდელის თანხაზე ნაკლები, რომელიც შეიძლება წარმოიშვას შესაბამისი საბაჟო ფორმალობის განხორციელების პროცესში. ამასთან, ამ შემთხვევაში წარსადგენი საერთო გარანტიის თანხა მცირდება 50 პროცენტამდე.

4. საერთო გარანტიის საორიენტაციო თანხა დგინდება გარანტიის წარდგენის თვის წინა 12 თვის განმავლობაში  კონკრეტულ საბაჟო პროცედურაში მოქცეული შესაბამისი საქონლის შესახებ ინფორმაციისა და განსახორციელებელი ფორმალობების მოცულობის შეფასების მიხედვით.

5. მომავალში განსახორციელებელი საბაჟო პროცედურების შემთხვევაში, როდესაც არ არსებობს დეკლარანტის მიერ წინა პერიოდში განხორციელებული შესაბამისი პროცედურები, საერთო გარანტიის თანხა შეიძლება დადგინდეს დეკლარანტის განცხადების საფუძველზე, მომავალ პერიოდში განსახორციელებელი პროცედურების საშუალო მაჩვენებლის საფუძველზე.

6. იმ შემთხვევაში თუ არსებობს შესაბამისი ინფორმაცია ან გარანტიის წარმდგენი (დეკლარანტი) წარადგენს შესაბამის დოკუმენტებს საერთო გარანტიის საორენტაციო თანხის კორექტირებასთან დაკავშირებით, საბაჟო ორგანო ვალდებულია განახორციელოს გარანტიის თანხების კორექტირება, რის საფუძველზეც დეკლარანტი წარადგენს კორექტირებულ გარანტიას;

7. გარანტიის წარმდგენი ვალდებულია აცნობოს საბაჟო ორგანოს, თუ წარდგენილი საერთო გარანტიის საორიენტაციო თანხა არ არის საკმარისი შესაბამისი საბაჟო ფორმალობების დროს წარმოშობილი ან წარმოსაშობი შესაბამისი ვალდებულებების დასაფარად.
8. თუ საერთო გარანტიის წარდგენა ხდება იმ იმპორტის გადასახდელის გადახდის უზრუნველსაყოფად, რომლის გადახდის ვალდებულება შეიძლება წარმოიშვას, პირს უფლება აქვს, საერთო გარანტია შემცირებული ოდენობით წარადგინოს ან გათავისუფლდეს საერთო გარანტიის წარდგენის ვალდებულებისგან, თუ იგი აკმაყოფილებს საქართველოს საბაჟო კოდექსის 26-ე მუხლის პირველი ნაწილის „ბ“ და „გ“ ქვეპუნქტებითა და ამ ბრძანებით დამტკიცებული „საქართველოს საბაჟო კანონმდებლობით განსაზღვრული უფლებების და მოვალეობების შესახებ“ ინსტრუქციის (დანართი №1) მე-20 მუხლის მე-2 პუნქტის „დ“ და „ე“ ქვეპუნქტებით გათვალისწინებულ პირობებს.
საქართველოს ფინანსთა მინისტრის 2019 წლის 6 დეკემბრის ბრძანება №373 - ვებგვერდი, 09.12.2019წ.
მუხლი 4. გარანტიის გაუქმება ან შესრულება 
1. თუ იმპორტის გადასახდელის გადახდის ვალდებულება არ წარმოიშვა ან შესრულდა, ან შეწყდა ამ ვალდებულების წარმოშობის საფუძველი, წარდგენილი გარანტია უქმდება.

2. თუ გარანტიით უზრუნველყოფილი იმპორტის გადასახდელი ნაწილობრივ გადახდილია ან შეიძლება წარმოიშვას იმპორტის გადასახდელის მხოლოდ ნაწილის გადახდის ვალდებულება, შესაბამისი პირის განცხადების საფუძველზე უქმდება წარდგენილი გარანტიის საგარანტიო თანხის შესაბამისი ნაწილი.
3. საბაჟო ან/და საგადასახადო ვალდებულების დადგენილ ვადაში შეუსრულებლობის შემთხვევაში, საბაჟო ორგანო უფლებამოსილია, სასამართლოს გადაწყვეტილების გარეშე მოითხოვოს წარდგენილი გარანტიის შესრულება გადასახდელის თანხის გადახდით. 
4. ამ მუხლის პირველი და მე-2 პუნქტებით გათვალისწინებით, გარანტიის გაუქმების  საფუძვლებია:
ა) იმპორტის გადასახდელისაგან ნაწილობრივ გათავისუფლებით დროებით შემოტანილი საქონლის, ან საქართველოს მოქალაქის მიერ იმპორტის გადასახდელისაგან სრულად გათავისუფლებით დროებით შემოტანილი სეს ესნ-ის 8703 სასაქონლო პოზიციაში შემავალი მსუბუქი ავტომობილის ან/და 8711 სასაქონლო პოზიციაში შემავალი მოტოციკლის (მოპედის ჩათვლით) რეექსპორტით გატანისას რეექსპორტის დეკლარაციის კონტროლიდან მოხსნა, ან სხვა საბაჟო პროცედურის განსაზღვრა ან საქართველოს საბაჟო კანონმდებლობით განსაზღვრული განკარგვის ღონისძიების განხორციელება; 

ბ) შიდა გადამუშავების შედეგად მიღებული გადამუშავებული პროდუქტის, გადაუმუშავებელი საქონლის,  ნარჩენის ან/და ჯართის საქართველოს საბაჟო ტერიტორიიდან გატანა ან სხვა საბაჟო პროცედურის განსაზღვრა ან ნარჩენის გარეშე განადგურება  ან საქართველოს საბაჟო კოდექსის 104-ე მუხლის შესაბამისად სახელმწიფოსათვის გადაცემა ; 
გ) დეკლარანტსა და საბაჟო ორგანოს შორის საქონლის საბაჟო ღირებულების განსაზღვრაზე ან კორექტირებული საბაჟო დეკლარაციის მონაცემებზე უთანხმოების დროს საქონლის გაშვებისათვის წარმოდგენილი გარანტიის ვადის გასვლამდე დეკლარანტის მიერ გარანტიით უზრუნველყოფილი იმპორტის გადასახდელის თანხის გადახდა ან საბაჟო ან/და საგადასახადო დავის განმხილველი ორგანოს მიერ დეკლარანტის საჩივრის დაკმაყოფილების თაობაზე მიღებული გადაწყვეტილების ძალაში შესვლა;

დ) სანებართვო საქმიანობის დასრულება და საბაჟო საწყობის ან თავისუფალი ვაჭრობის პუნქტის გაუქმება, თუ დასტურდება კანონმდებლობით გათვალისწინებული ვალდებულებების შესრულება; 
ე) საერთაშორისო საავიაციო ან საერთაშორისო საზღვაო რეისების განსახორციელებლად ბორტზე მისაწოდებლად განკუთვნილი საწვავის ან/და საპოხი საშუალებების, ან ასეთი რეისების განხორციელებისას მგზავრებზე და ეკიპაჟის წევრებზე სარეალიზაციოდ განკუთვნილი სამომხმარებლო საქონლის, აგრეთვე საქართველოს სახელმწიფო საზღვრის ფარგლებში სამოქალაქო საავიაციო რეისების ან საავიაციო სამუშაოების განსახორციელებლად ბორტზე მისაწოდებლად განკუთვნილი საწვავის, საპოხი და სხვა დამხმარე საშუალებების იმპორტისას წარდგენილ გარანტიაზე – „გადასახადების ადმინისტრირების შესახებ“ საქართველოს ფინანსთა მინისტრის 2010 წლის 31 დეკემბრის №996 ბრძანებით დამტკიცებული ინსტრუქციის №IV-08, №IV-09 და №IV-091 დანართებით გათვალისწინებული „საერთაშორისო საზღვაო რეისებზე ბორტზე მიწოდებული საწვავის ან/და საპოხი საშუალებების ან მგზავრებზე და ეკიპაჟის წევრებზე სარეალიზაციოდ განკუთვნილი სამომხმარებლო საქონლის შესახებ ანგარიშგების“ ან „საერთაშორისო საავიაციო რეისებზე ბორტზე მიწოდებული საწვავის ან/და საპოხი საშუალებების ან მგზავრებზე და ეკიპაჟის წევრებზე სარეალიზაციოდ განკუთვნილი სამომხმარებლო საქონლის შესახებ ანგარიშგების“ ან „საქართველოს სახელმწიფო საზღვრის ფარგლებში სამოქალაქო საავიაციო რეისებისა და საავიაციო სამუშაოების განსახორციელებლად ბორტზე მიწოდებისთვის განკუთვნილი საწვავის, საპოხი და სხვა დამხმარე საშუალებების შესახებ ანგარიშგების“ წარდგენა; 
ვ) ამ პუნქტის „ე“ ქვეპუნქტში მითითებული საქონლის იმ პირზე სრულად გასხვისების შემთხვევაში, რომელიც საქონელს იყენებს იმავე მიზნობრივი დანიშნულებით ან ისეთი მიზნობრივი დანიშნულებით, რისთვისაც საქონლის საბაჟო პროცედურაში მოქცევისას იმპორტის გადასახდელზე გამოყენებული იქნებოდა შეღავათები – ახალი საბაჟო დეკლარაციის წარდგენა და წინმსწრები საბაჟო დეკლარაციის ძალადაკარგულად ცნობა. ამ საქონლის ნაწილის გასხვისების შემთხვევაში, იმ პირზე, რომელიც საქონელს იყენებს იმავე მიზნობრივი დანიშნულებით ან ისეთი მიზნობრივი დანიშნულებით, რისთვისაც საქონლის საბაჟო პროცედურაში მოქცევისას იმპორტის გადასახდელზე გამოყენებული იქნებოდა შეღავათები – გარანტია უქმდება ნაწილობრივ, ახალი საბაჟო დეკლარაციის წარდგენითა და კორექტირებული წინმსწრები საბაჟო დეკლარაციის საფუძველზე – გასხვისებული საქონლის იმპორტის გადასახდელის შესაბამისი თანხის ნაწილში;
ვ) საბაჟო ორგანოში წარდგენილი გარანტიის სხვა გარანტიით შეცვლა;

ზ) საქართველოში მუდმივად საცხოვრებლად შემომსვლელი პირის პასუხისმგებლობის უზრუნველსაყოფად წარდგენილ თავდებობაზე – მუდმივი საცხოვრებელი ადგილის დამადასტურებელი საბუთის (საქართველოს მოქალაქის პირადობის მოწმობის ან საქართველოში მცხოვრები უცხოელის ან ლტოლვილის მუდმივი ბინადრობის მოწმობის) სრულყოფილად წარდგენა;

5. თუ საბაჟო ორგანო დაადგენს, რომ წარდგენილი გარანტიის საგარანტიო თანხა არასაკმარისია ან ეს გარანტია დადგენილ ვადაში ვეღარ უზრუნველყოფს იმპორტის გადასახდელის გადახდის წარმოსაშობი ვალდებულების შესრულებას, საბაჟო ორგანო ვალდებულია, საქართველოს საბაჟო კოდექსის 55-ე მუხლის პირველი ნაწილით გათვალისწინებულ პირს მოსთხოვოს წარდგენილი გარანტიის ახალი გარანტიით შეცვლა ან დამატებითი გარანტიის წარდგენა.
6. თუ შემოსავლების სამსახურში არსებული ინფორმაციით ირკვევა, რომ გარანტიის მოქმედების პერიოდში არ სრულდება გარანტიით უზრუნველყოფილი ვალდებულებები, შემოსავლების სამსახურს უფლება აქვს, გარანტიის ვადის ამოწურვამდე გარანტორს მოსთხოვოს საგარანტიო თანხის შემოსავლების სამსახურის სადეპოზიტო ანგარიშზე განთავსება მოთხოვნიდან არაუგვიანეს 3 დღისა. აღნიშნული თანხა გარანტორს უბრუნდება გარანტიით უზრუნველყოფილი ვალდებულების განხორციელებიდან არა უგვიანეს 3 დღისა. იმ შემთხვევაში, თუ დადგინდება, რომ არ შესრულდა გარანტიით უზრუნველყოფილი ვალდებულება, საგარანტიო თანხა გადაირიცხება სახელმწიფო ბიუჯეტში.

დანართი №4–01

ვალდებულების შესრულების გარანტია

GUARANTEE OF FULFILLMENT OF CUSTOMS LIABILITY

საბანკო გარანტია

BANK GUARANTEE

№ -----------



 -----” ----------------- 20-- წ.

გარანტორის სრული დასახელება

და იურიდიული მისამართი:


--------------------------------------------- 

FULL NAME AND ADDRESS OF THE

GUARANTOR:

პრინციპალის სრული დასახელება 

და იურიდიული მისამართი, საიდენტიფიკაციო კოდი
 ------------------------------ 

FULL NAME AND ADDRESS OF THE 

PRINCIPAL, THE IDENTIFICATION CODE

ბენეფიციარი:





 ---------------------------------------

BENEFICIARY: 

გარანტიის ობიექტი:




-------------------------------------------

OBJECT OF GUARANTEE:

გარანტორის ვალდებულება:

საქართველოს კანონმდებლობის 

GUARANTOR`S OBLIGATION:

შესაბამისად, გარანტორი იღებს გამოუწვევად 

 




ვალდებულებას ყოველგვარი უარყოფისა და 






 გასაჩივრების უფლების გარეშე გადაუხადოს ბენეფიციარს 






 ნებისმიერი თანხა ან თანხები, მაგრამ არა უმეტეს 






 გარანტიით გათვალისწინებული თანხისა, მისი 






 წერილობითი მოთხოვნის საფუძველზე. 

გარანტიის თანხა:




-------------------------------------------------------

GUARANTEE AMOUNT:

გარანტიის მოქმედების ტერიტორია: ------------------------------------------

TERRITORY OF GUARANTEE 

VALIDITY: 

გარანტიის მოქმედების პერიოდი: -------------------------------------------

PETIOD OF GUATANTEE VALIDITY:

 ხელმოწერა

გარანტორი: 








 Signed

GUARANTOR:





------------------------------------------








ბ.ა. 

დანართი №4–02

ვალდებულების შესრულების გარანტია
GUARANTEE OF FULFILLMENT OF CUSTOMS LIABILITY

ფინანსური რისკის დაზღვევის პოლისი

CERTIFIჩATE OF FINANCIAL RISK INSURANCE

№ -----------

 


„-----” ----------------- 20-- წ.

მზღვეველის სრული დასახელება

და იურიდიული მისამართი:

--------------------------------------------- 

FULL NAME AND ADDRESS OF THE 

INSURER: 

დამზღვევის სრული დასახელება 

და იურიდიული მისამართი: 

------------------------------------------

FULL NAME AND ADDRESS OF THE 

POLICYHOLDER: 

დაზღვეული (მოსარგებლე):

----------------------------------------

INSURED (BENEFICIARY):

დაზღვევის ობიექტი:



------------------------------------------------

OBJECT OF INSURANCE:

მზღვეველის ვალდებულება:

საქართველოს კანონმდებლობის 

INSURER`S OBLIGATION:


შესაბამისად, გარანტორი იღებს გამოუწვევად 






ვალდებულებას ყოველგვარი უარყოფისა და გასაჩივრების 






უფლების გარეშე გადაუხადოს დაზღვეულს (მოსარგებლეს)






ნებისმიერი თანხა ან თანხები, მაგრამ არა უმეტეს გარანტიით 






გათვალისწინებული თანხისა მისი წერილობითი მოთხოვნის 






საფუძველზე. 

სადაზღვევო თანხა:



---------------------------------------------------------

INSURANCE AMOUNT:

დაზღვევის ტერიტორია:



---------------------------------------------------------

TERRITORY OF INSURANCE:

გადახდილი სადაზღვევო პრემიის ოდენობა:
---------------------------------------

 PREMIUM: 

დაზღვევის პერიოდი:



---------------------------------------------------------

PERIOD OF INSURANCE: 

მზღვეველი/Insurer

დამზღვევი/Policyholder

დაზღვევის პირობებს გავეცანი და ვეთანხმები

I heve read and agreed to the insurance condition

------------------------------------

-----------------------------------------

ხელმოწერა/Signature


ბ.ა/Seal

ხელმოწერა/Signature


ბ.ა/Seal

დანართი №4–03
საქართველოს რეზიდენტის თავდებობის ხელშეკრულება
„-----” -------------------------- 20-- წ.

თავდების სრული დასახელება

ან სახელი, გვარი
 ------------------------------------------------------------ 

თავდების ს/ნ ან პ/ნ ------------------------------------------------------------ 

საბაჟო ორგანო -------------------------------------------------------- 

ძირითადი მოვალე 

(გადასახადის გადამხდელი) -------------------------------------------------

თავდების ვალდებულება: თავდები სოლიდარულად კისრულობს გამოუწვევად ვალდებულებას, საბაჟო ორგანოს წერილობითი მოთხოვნის საფუძველზე, ყოველგვარი უარყოფისა და გასაჩივრების უფლების გარეშე, სრული მოცულობით დაფაროს ძირითადი მოვალის (გადასახადის გადამხდელის) საგადასახადო დავალიანება:

____  საქართველოს საგადასახადო კოდექსის 199-ე მუხლის „დ.ე” ქვეპუნქტით გათვალისწინებულ საქონელზე (თუ გადასახადის გადამხდელი 20 წლის ----- -------------------მდე არ წარუდგენს შემოსავლების სამსახურს საქართველოში მუდმივი საცხოვრებელი ადგილის დამადასტურებელ საბუთს).

____

იდენტიფიცირებული ავტოსადგომის ტერიტორიაზე შენახვით საბაჟო საწყობის პროცედურაში მოქცეულ სატრანსპორტო საშუალებაზე, საიდენტიფიკაციო (VIN/შასის) ნომრით ---------------


შენიშვნა: თავდების ვალდებულების საფუძველი მიეთითება შესაბამისი უჯრედის 
                            

      მონიშვნით. 

თავდებობის ზღვრული თანხა:   -----------------------------------

თავდების ხელმოწერა ------------------------------

საბაჟო ორგანოს უფლებამოსილი პირის 

ხელმოწერა
 --------------------------------------------------------------
